भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या  1595
जिसका उत्‍तर 01 जनवरी, 2018 को दिया जाना है ।
.....

मुंबई में बाढ़
1595. श्री राजकुमार धूत: 

क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 

(क) 
क्या यह सच है कि मीठी नदी मुंबई में बाढ़ के प्रमुख कारणों में से एक है जो इसमें भारी गाद एवं कूड़े के कारण वर्षा ऋतु के दौरान जल-प्लावित हो जाती है; 

(ख) 
क्या यह भी सच है कि कुछ समय पूर्व ही महाराष्ट्र सरकार द्वारा इस स्थिति से निपटने हेतु केंद्रीय सहायता के लिए इस मंत्रालय के पास एक प्रस्ताव प्रस्तुत किया गया था; और 

(ग) 
यदि हां, तो तत्‍संबंधी ब्यौरा क्या है और राज्य सरकार के प्रस्ताव की वर्तमान स्थिति क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) जी, हां। यह मुंबई में बाढ़ के कई कारणों में से एक है। मुंबई में 2005 की बाढ़ के पश्‍चात् महाराष्‍ट्र राज्‍य सरकार ने जवाहरलाल नेहरू राष्‍ट्रीय शहरी नवीकरण मिशन (जेएनएनयूआरएम) के तहत शहरी विकास मंत्रालय को विस्‍तृत परियोजना रिपोर्ट प्रस्‍तुत की थी, जिसमें दो चरणों में मीठी नदी पर किए जाने वाले कुछ कार्य शामिल थे। इसे तकनीकी मूल्‍यांकन हेतु इस मंत्रालय के केन्‍द्रीय जल आयोग को भी भेजी गई थी। तथापि, तकनीकी मूल्‍यांकन के दौरान परियोजना प्राधिकरणों द्वारा यह सूचित किया गया था कि परियोजना के अधिकतर भाग अर्थात् मीठी नदी को 100% गहरा करने और 90% चौड़ा करने तथा दीवार को बनाए रखने का कार्य पहले ही पूरा कर लिया गया है। 

